
STRESS NAMOYON BO‘LISHIGA 
IJTIMOIY OMILLARNING TA’SIRI

Jumanova Ug‘iloy Sodiqjonovna

Annotatsiya: Hozirgi zamon sharoitida stress omillari juda xilma-xil bo‘lib, ular nafaqat fiziologik (tanaga ta’sir qiladigan), 
balki psixologik (ruhiy va emotsional holatga ta’sir qiladigan) va xulq-atvor (insonning reaktsiya va harakatlari) shak-
lida namoyon bo‘ladi. Shu bois ushbu maqolamizda pedagogik faoliyatda stress holatlarining shakllanishiga ijtimoiy 
omillarning ta’sirini ilmiy asosda tahlil qildik.

Kalit so‘zlar: stress, pedagogik faoliyat, ijtimoiy omillar, psixologik bosim, kasbiy stress, o‘qituvchi shaxsi, jamoaviy 
munosabatlar, rahbariyat bilan munosabat, oilaviy muhit, ijtimoiy-psixologik tahlil.
Abstract: In modern conditions, stress factors are highly diverse and manifest not only in physiological forms (affecting 
the body) but also in psychological (affecting mental and emotional states) and behavioral forms (influencing human 
reactions and actions). Therefore, this article provides a scientific analysis of the impact of social factors on the formation 
of stress conditions in pedagogical activity.

Key words: stress, pedagogical activity, social factors, psychological pressure, occupational stress, teacher’s person-
ality, team relationships, relations with management, family environment, socio-psychological analysis.
Аннотация: В современных условиях стрессовые факторы являются весьма разнообразными, проявляясь не 
только в физиологической (влияние на тело), но и в психологической (влияние на эмоциональное и психическое 
состояние), а также в поведенческой формах (влияние на реакции и действия человека). В связи с этим в данной 
статье научно проанализировано влияние социальных факторов на формирование стрессовых состояний в педа-
гогической деятельности.

Ключевые слова: стресс, педагогическая деятельность, социальные факторы, психологическое давление, 
профессиональный стресс, личность учителя, коллективные отношения, отношения с руководством, семейная 
обстановка, социально-психологический анализ.

KIRISH
Pedagogik faoliyati murakkab va ko‘p qirrali jarayon bo‘lib, o‘qituvchi faqat bilim va tarbiya beruvchi emas, 

balki ijtimoiy, psixologik va emotsional bosimlarga ham dosh beruvchi shaxs sifatida namoyon bo‘ladi. Ushbu 
jarayonda stressga sabab bo‘ladigan omillar ko‘p bo‘lib, ayniqsa ijtimoiy omillar muhim ahamiyat kasb etadi. 

Zamonaviy o‘qituvchidan nafaqat yuqori kasbiy malaka, balki pedagogik innovatsiyalarni samarali qo‘llay 
olish, o‘quvchilarning aqliy va shaxsiy rivojlanishiga ko‘maklashish talab etiladi. Bundan tashqari, u jamiyat 
qadriyatlarini o‘zida mujassam etgan namunali shaxs sifatida namoyon bo‘lishi ham kutiladi.

ko‘p qirrali vazifalar esa doimiy ruhiy va jismoniy yuklamani keltirib chiqaradi, bu esa stress holatining 
kuchayishiga olib keladi.

TADQIQOT METODOLOGIYASI
Tadqiqotimizda Toshkent, Sirdaryo va Xorazm viloyatlaridagi uch turdagi umumiy o‘rta ta’lim muassasalari, 

ixtisoslashtirilgan maxsus maktab-internatlari, iqtidorli bolalar maktablari hamda umumiy o‘rta ta’lim maktab-
larida faoliyat olib borayotgan o‘qituvchilardagi stress omillarini aniqlash, ularning psixologik, ijtimoiy va tash-
kiliy jihatlar bilan bog‘liqligini o‘rganish hamda o‘qituvchilarning shaxsiy hissiyotlari va stressga munosabatlari 
asosida ularning psixologik holatini baholash uchun “Ijtimoiy-psixologik so‘rovnoma” metodidan foydalandik.

TAHLIL VA NATIJALAR
Toshkent viloyatidagi uch turdagi, ixtisoslashtirilgan maxsus maktab-internat, iqtidorli bolalar maktabi va 

umumiy o‘rta ta’lim maktablarida faoliyat yuritayotgan o‘qituvchilar orasida stress omillarini tahlil qilish nati-
jasida, ushbu ta’lim muassasalarida stressning ayrim umumiy jihatlari mavjudligi bilan bir qatorda, ularning har 
biriga xos bo‘lgan farqlanuvchi xususiyatlari ham aniqlangan (2-rasm)

2-rasm: Toshkent viloyatidagi uch turdagi umumiy o‘rta ta’lim maktablarida faoliyat olib borayotgan 
o‘qituvchilardagi stress namoyon bo‘lishiga ijtimoiy omillarning ta’sirini aniqlash bo‘yicha “Ijtimoiy psixologik 
so‘rovnoma” dan olingan tadqiqot natijalari (n=70)

“Ijtimoiy-psixologik so‘rovnoma” natijalariga ko‘ra, uch turdagi umumiy o‘rta ta’lim maktablarida faoliyat olib 
borayotgan o‘qituvchilarda stressni yuzaga keltiruvchi asosiy omillar, stress tufayli boshdan kechiradigan hissiy 
kechinmalar, stressdan chiqish yoʻllari quyidagicha aniqlandi:

1.	 Stressni yuzaga keltiruvchi sabablar bo‘yicha

Toshkent shahri 100-sonli ixtisoslashtirilgan maktab-internatida o‘tkazilgan tadqiqot natijalariga ko‘ra, 
pedagoglar orasida stressning asosiy omillari sifatida xavotirlanish 13%, vaqt yetishmasligi 12% hamda kuchli 
charchoq 11% respondentlarda aniqlangan. Bu esa ta’lim yuklamasining yuqoriligi va ichki ruhiy bosimning 
mutanosib darajada kuchayishini ko‘rsatadi.

Respublika ixtisoslashtirilgan fizika-matematika maktab internatida (110-maktab) o‘tkazilgan tadqiqot 
natijalariga ko‘ra, pedagoglar orasida stressning eng keng tarqalgan omillari sifatida, tahliliy ma’lumotlarning 
haddan tashqari ko‘pligi 16%, kuchli charchoq 15%, hamda xavotirlanish 15% respondentlarda qayd etilgan. 
Bu o‘quv yuklamasining va intellektual bosimning yuqoriligidan darak beradi.

Qibray tumani 4-umumiy o‘rta ta’lim maktab o‘qituvchilari orasida stressning asosiy omillari sifatida; vaqt-
ning yetishmasligi 16%, uyquning kamligi 14% hamda bosh og‘rig‘i 9% respondentlarda qayd etilgan bo‘lib, bu 
holat ularning kundalik turmush tarzi va salomatligi bilan bevosita bog‘liq ekanini ko‘rsatadi. 

2.Stress tufayli boshdan kechiradigan hissiy kechinmalar bo‘yicha

Toshkent shahri 100-sonli ixtisoslashtirilgan maktab-internati pedagoglarida asosiy stress tufayli boshdan 
kechadigan hissiy kechinmalar sifatida; charchash 21%, gaplashishni istamaslik 18%, va o‘z qobig‘iga o‘ralish 
13% respondentlarda qayd etilgan. Bu ko‘rsatkichlar pedagoglar orasida ruhiy va jismoniy charchoqning kuchay-
gani, emotsional holatning beqarorligi va ijtimoiy aloqalardan uzoqlashish tendensiyasi mavjudligini ko‘rsatadi. 

Respublika ixtisoslashtirilgan fizika-matematika maktab internatida (110-maktab) faoliyat olib borayotgan 
pedagoglarning 23% o‘z qobig‘iga o‘ralganini, 13% hammaga jahl qilish, 12 % respondentlar esa “ishlashni 
xohlamayman” hissiy holatlarini belgilashgan. Bu yuqori darajadagi psixologik bosim va hissiy portlashlarga 
moyillikni ko‘rsatadi.

quyidagicha bo‘ldi: 18% o‘qituvchilar doimiy charchoqdan, 16% suhbatlashishni istamaslikdan, 14% esa 
ishlashga bo‘lgan ishtiyoqning yo‘qligidan shikoyat qilgan. 

3. Stressdan chiqish yo‘llari

Uch turdagi umumiy o‘rta ta’lim maktablarida faoliyat yuritayotgan pedagoglar orasida eng ko‘p qayd 
etilgan stressdan chiqish manbai – “ota-onadan olingan yordam” deb ko‘rsatilgan. Bu, avvalo, oilaviy muhitning 
o‘qituvchilarning ruhiy barqarorligi va psixo-emosional salomatligida tutgan o‘rnini ochib beradi. Psixologga 
murojaat qilish tendensiyasi ham mavjud: 100-sonli internatda 16%, 110-maktabda 13%, Qibray tumani 4-sonli 
maktabida 16% respondentlar qayd etishgan. Bu psixolog professional yordamiga ishonch ortib borayotganini 
bildiradi.

•	 Qibray tumani 4-sonli maktabida pedagoglarning 22% respondenti stressni yengishda ayniqsa maktab 
boshqaruv organlari – yuqori turuvchi rahbarlardan olingan yordamga suyanishini ko‘rsatadi. (2-rasm)

Umuman olganda, Toshkent viloyatidagi uch turdagi umumiy o‘rta ta’lim maktablarida faoliyat olib 
borayotgan o‘qituvchilardagi stress holatlari, asosan, ichki psixologik bosim (xavotir), ish yuklamasining ortiqligi 
(tahliliy ma’lumotlar bilan ishlash) va turmush tarzidagi nomutanosiblik (masalan, yetarli uyquning yo‘qligi) bilan 
bog‘liq. 

Keyingi tadqiqot ob’yektimiz “Ijtimoiy-psixologik so‘rovnoma” asosida Sirdaryo viloyatining Guliston 
shahardagi uch turdagi maktablarda( 5-umumiy o‘rta ta’lim maktabi, 71-son yordamchi maxsus maktab-internati 
va Xalima Xudoyberdiyeva nomidagi ijod maktabida) faoliyat olib borayotgan pedagoglarning stressga duch 
kelish sabablari, ular boshdan kechirayotgan hissiy kechinmalar hamda stressdan chiqish yo‘llari o‘rganildi. 
Tadqiqot natijalari maktablar turiga qarab stress omillari va ularni yengib o‘tish mexanizmlarida sezilarli farqlar 
mavjudligini ko‘rsatdi. Quyida har bir muassasa bo‘yicha asosiy ko‘rsatkichlar tahlil qilindi.(3-rasm)

3-rasm: Sirdaryo viloyatidagi uch turdagi umumiy o‘rta ta’lim maktablarida faoliyat olib borayotgan 
o‘qituvchilardagi stress namoyon bo‘lishiga ijtimoiy omillarning ta’sirini aniqlash bo‘yicha “Ijtimoiy psixologik 
so‘rovnoma” dan olingan tadqiqot natijalari(n=94)

Tadqiqodimiz natijalariga ko‘ra, uch turdagi umumiy o‘rta ta’lim maktablarida faoliyat olib borayotgan o‘qi
tuvchilarda stressni yuzaga keltiruvchi asosiy omillari, stress tufayli boshdan kechiradigan hissiy kechinmalar, 
stressdan chiqish yoʻllari quyidagicha aniqlandi:

1. Stressni yuzaga keltiruvchi sabablar bo‘yicha

Guliston shahar 5-umumiy o‘rta ta’lim maktabida o‘tkazilgan tadqiqot natijalariga ko‘ra, pedagoglar 
orasida stressning asosiy omillari sifatida; oylik maoshining yetishmasligi 15 % pedagoglarning asosiy iqtisodiy 
xavotirning mavjudligini ko‘rsatdi. Shuningdek, 12% respondentlar oiladagi muammoli munosabatlar va tinch
likning yo‘qligini stress manbai deb topgan.

71-son yordamchi maxsus maktab-internati (Xalq ta’limi bo‘limi tasarrufida) pedagoglari orasida stressning 
asosiy omili sifatida ichki xavotirlanish holati yetakchilik qilmoqda – bu holat 16% respondent tomonidan qayd 

etilgan. Undan keyingi o‘rinlarda 13% doimiy bosh og‘rishi va 12% oylik maoshning yetarli emasligi stress 
manbai sifatida ko‘rsatilgan. Ushbu ko‘rsatkichlar o‘qituvchilarning ruhiy va jismoniy salomatligiga salbiy ta’sir 
ko‘rsatuvchi omillar bir vaqtda namoyon bo‘layotganini anglatadi. 

Guliston shahar “Xalima Xudoyberdiyeva” nomidagi ijod maktabida o‘tkazilgan tadqiqot natijalari shuni 
ko‘rsatadiki, pedagoglar orasida stressning asosiy omili sifatida havotirlanish holatining kuchliligi 19 %, uyqu 
yetishmasligi 16% va vaqtning kamligi13 % respondentlar bilan bog‘liq muammolarni ko‘rsatib o‘tishgan.

2. Stress tufayli boshdan kechiradigan hissiy kechinmalar bo‘yicha

Guliston shahar 5-umumiy o‘rta ta’lim maktabi o‘qituvchilari orasida eng ko‘p uchraydigan hissiy kechinma-
lari sifatida quyidagi javoblarni; ishlashni xohlamayman 14%, charchayman 13%, hammaga jahl qilaman 12% 
respondentlar belgilashgan. Respondentda doimiy jismoniy va ruhiy charchoq kuzatildi. Charchoq diqqatni 
jamlashni susaytiradi, sabr-toqatni kamaytiradi va xatolar sonini ko‘paytiradi; natijada o‘qituvchilar haftada bir 
necha darsni o‘tkazishdan ham ortiq charchoqni boshdan kechirib, o‘qituvchilarning umumiy ish unumdorligi 
pasayadi. 

71-son yordamchi maxsus maktab-internati (Xalq ta’limi bo‘limi tasarrufida) o‘qituvchilarining asosiy hissiy 
kechinmalari sifatida quyidagilarni belgilashgan; ishlashni xohlamayman 25%, bu pedagoglarda demotivatsiya 
cho‘qqisi borligini anglatadi. Baqirib, urushib beraman 15% esa asabiy portlashlarga moyillikni ko‘rsatadi. O‘z 
qobig‘imga o‘ralaman 12% ichki izolyatsiyaga intilish kabi holatlarni belgilashgan.

Guliston shahar “Xalima Xudoyberdiyeva” nomidagi ijod maktabi pedagoglari quyidagi hissiy holatlarni; 
gaplashishni xohlamayman 33%, ishlashga kuch paydo boʻladi 19%, ishlashni xohlamayman16% kabi holatlarni 
eng ko‘p belgilashgan. 

3. Stressdan chiqish yo‘llar bo‘yicha

Har uch turdagi maktab o‘qituvchilari stressni yengishda avvalo ota-onalari, turmush o‘rtog‘i va do‘stlari 
kabi shaxsiy tarmoqqa, shuningdek, zarur hollarda psixolog yordamini, ya’ni ruhiy-emosional qo‘llab-quvvat-
lashning ham oilaviy-ijtimoiy, ham professional manbalari muvozanatli ahamiyatga ega ekanligini ko‘rsatdi. 

Yana bir tadqiqot ob’yektimiz Xorazm viloyatidagi uch turdagi maktablarida 
(Urganch shahar 1 sonli IMI (Prezident M), Urganch shahar 62 sonli maxsus maktab internati, shuningdek 

Urganch 29 sonli umumiy o‘rta ta’lim maktabida) faoliyat olib borayotgan pedagoglardan olingan “Ijtimoiy-psixo
logik so‘rovnoma” bo‘yicha o‘qituvchilarda stressni yuzaga keltiruvchi asosiy omillar, stress tufayli boshdan 
kechiradigan hissiy kechinmalar, stressdan chiqish yoʻllari 4- rasmda natijalari ko‘rsatib o‘tilgan.

4-rasm: Xorazm viloyatidagi uch turdagi umumiy o‘rta ta’lim maktablarida faoliyat olib borayotgan 
o‘qituvchilardagi stress namoyon bo‘lishiga ijtimoiy omillarning ta’sirini aniqlash bo‘yicha “Ijtimoiy psixologik 
so‘rovnoma” dan olingan tadqiqot natijalari(n=36)

nadi: 
1. Stressni yuzaga keltiruvchi sabablar bo‘yicha 

 Urganch shahar 1-sonli IMI (Prezident maktabi) pedagoglari xavotirlanish holatining kuchliligi 20 %, tahliliy 
ma’lumotlarning ko‘pligi 17 % shuningdek - uyquning kamligi 	 15% kabi omillarni kelirib o‘tishgan. Bu peda-
goglarning ichki bezovtaligi hamda bergan topshiriqlar va ma’lumotlarni qayta ishlashdagi ortiqcha ma’lumot 
yuklari ularni tashvishga solishini ko‘rsatib o‘tishgan.

 Urganch shahar 62-sonli maxsus maktab-internat pedagoglari xavotirlanish holatining kuchliligi 25 % ichki 
bezovtalik darajasi yuqoriligi, haddan tashqari kuchli charchoq 20 % jismoniy zo‘riqish holatining yuqoriligi, 
kayfiyatning yo‘qligi 12 % kabi omillarni keltirib o‘tishgan.

Urganch shahar 29-sonli umumiy o‘rta ta’lim maktab pedagoglari haddan tashqari kuchli charchoq 25 % va 
vaqtning kamligi 18 %, Oylik maoshining kamligi va bosh og‘rishi 11 % kabi omillarni keltirib o‘tishgan.

2. Stress tufayli boshdan kechiradigan hissiy kechinmalar bo‘yicha

Urganch shahar 1-sonli IMI (Prezident maktabi) pedagoglari quyidagi hissiy holatlarni; gaplashishni xohla-
mayman 17%, hammaga jahl qilaman 15% va o‘z qobig‘imga o‘ralaman 15 % respondentlar belgilashgan.

Urganch shahar 62-sonli maxsus maktab-internat pedagoglari quyidagi hissiy holatlarni: charchayman 
24% , ishlashga kuch paydo bo‘ladi 20%, “vaqtida tanovul qilmayman” 13% respondentlar javoblarni belgilas-
hgan. 

Urganch shahar 29-sonli umumiy o‘rta ta’lim maktab pedagoglari quyidagi javoblarni; hammaga jahl 
qilaman 18%, baqirib, urushib beraman 14%, shuningdek ishlashga kuch paydo bo‘ladi kabi javoblarni 12% 
respondentlar belgilashgan.

3. Stressdan chiqish yo‘llar bo‘yicha

•	 Ota-onalar; barcha maktablarda eng yuqori belgilangan javoblardan biri bo‘lib, Prezident maktabi o‘qituv
chilarining 17%, 62-maktab internati o‘qituvchilarining 29 % va umumta’lim maktabi o‘qituvchilarining 25% 
ni stressni kamaytirishda ota-onalaridan ruhiy yordam olishlarini ta’kidlashgan. Bu natija pedagoglarning 
oilaga bo‘lgan ishonchi va oilaviy muhitning emotsional barqarorlikka ijobiy ta’sirini tasdiqlaydi.

•	 Turmush o‘rtog‘i; ikkinchi darajali manba sifatida Prezident maktabida 15%, 62-maktab internatda 20 % va 
umumta’lim maktabida 18 % o‘qituvchilar o‘z turmush o‘rtog‘idan maslahat va psixologik yordam izlash-
larini ko‘rsatib o‘tishgan. Bu, oiladagi juftlik munosabatlarining stressni yengishda muhim rol o‘ynashini 
ko‘rsatib o‘tishgan.

•	 Professional va norasmiy yordam manbalari; Prezident maktabi pedagoglarining 17% stressni yengishda 
professional psixologik xizmatdan foydalanishlarini ko‘rsatib o‘tishgan. Bu holat malakali mutaxassislarning 
roliga bo‘lgan ishonchning yuqoriligi bilan izohlanadi. Bu esa, o‘z navbatida, o‘qituvchilarning emotsional 
salomatligini saqlab qolishda kasbiy psixologik qo‘llab-quvvatlash muhim omil ekanligini ko‘rsatadi.

62-sonli ixtisoslashtirilgan maktab-internat pedagoglarining 16% esa emotsional barqarorlikni saqlashda 
farzandlaridan ruhiy dalda olishlarini belgilab o‘tishgan. Bu ko‘rsatkich o‘qituvchilarning yaqin oilaviy rishtalarga 
tayanishini, shuningdek, farzandlar bilan muloqotning stressni kamaytiruvchi omil sifatida namoyon bo‘lishini 
o‘z javoblarida ko‘rsatib o‘tishgan.

Umumta’lim maktabi o‘qituvchilari orasida esa 22% stressli vaziyatlarda do‘stlar bilan suhbat, maslahat va 
ijtimoiy muloqotni eng samarali norasmiy yordam manbasi sifatida baholashgan. Bu natija o‘qituvchilar o‘rtasi-
dagi do‘stona munosabatlar, yaqin ijtimoiy tarmoq va suhbatdoshlar bilan bo‘ladigan o‘zaro dalda almashinuvi 
pedagoglar uchun psixologik yengillik yaratishda katta ahamiyatga ega ekanligini ko‘rsatib o‘tishgan.

Respondentlardan olingan ijtimoiy psixologik so‘rovnomaning “shaxsiy fikringiz” bandiga keltirgan ta’riflari 
shuni ko‘rsatadiki, pedagoglar orasida stressni keltirib chiqaruvchi omillar sifatida quyidagicha keltirishgan:

Birinchidan, “vaqt va dam olish yetishmasligi” eng ko‘p takrorlangan shikoyatlardan biri bo‘lib, pedagoglar 
tomonidan “Dam olishga vaqt yo‘q, ish va hujjat ishlari ham ortiqcha. Oilam bilan vaqt o‘tkazolmayapman” kabi 
iboralar bilan ifodalangan. Ushbu javoblar o‘qituvchilarning darsdan tashqari tashkiliy, hisobot va ma’muriy 
vazifalarga haddan tashqari ko‘p jalb qilinayotgani sababli ularning jismoniy tiklanishi va psixologik dam olishi 
cheklanganini ko‘rsatadi. 

Ikkinchidan, “jismoniy va ruhiy charchoq” ham doimiy stress manbai sifatida tilga olingan. “Kuchli charchoq 
doimiy hamrohim”, “Uyquning kamligi stressni kuchaytiradi”, “Emotsional toliqish tez-tez yuz beradi” kabi fikrlar 
o‘qituvchilarning nafaqat jismonan, balki ruhiy jihatdan ham toliqayotganini, bu esa ularning emotsional barqa-
rorligini pasaytirayotganini anglatadi.

Uchinchidan, “sog‘liq bilan bog‘liq muammolar” ham pedagoglarning stress holatiga salmoqli ta’sir ko‘rsa-
tayotgan omil sifatida qayd etilgan. “Sog‘ligimda muammo bo‘lganda stress darhol kuchayadi” degan izohlar 
surunkali kasalliklar yoki sog‘liq bilan bog‘liq holatlar stressga chidamlilikni sezilarli darajada susaytirishini 
ko‘rsatadi.

To‘rtinchidan, respondentlar tomonidan “moliyaviy noqulayliklar” ham alohida urg‘u bilan tilga olingan. 
“Maoshning kamligi, daromad yetishmasligi – qo‘shimcha tashvish” degan fikrlar o‘qituvchilarning moddiy ehti-
yojlari ularning ruhiy holatiga bevosita ta’sir ko‘rsatishini va iqtisodiy beqarorlik ularning motivatsiyasi hamda 
kasbiy qoniqishini pasaytirayotganini ko‘rsatadi.

XULOSA VA TAKLIFLAR
Xulosa sifatida aytish mumkinki, pedagoglar tomonidan bildirilgan sub’yektiv fikrlar ularning stress holati 

ko‘p jihatdan tashkiliy ortiqcha yuklama, vaqt taqsimotidagi muammolar, sog‘liq, moddiy ehtiyojlar va doimiy 
moslashuv talablariga bog‘liq ekanligini yaqqol namoyon etadi. Ushbu omillarni e’tiborga olgan holda, ta’lim 
tizimida o‘qituvchilarning ruhiy salomatligini qo‘llab-quvvatlovchi kompleks chora-tadbirlar ishlab chiqilishi 
muhim ahamiyat kasb etadi. 

Foydalanilgan adabiyotlar ro‘yxati:

behaviour and cognition. Nature Reviews Neuroscience, 10(6), 434-445 p. 29 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

